
Захирлын  2020 оны 04 сарын 

15-ны өдрийн А/41 тоот тушаалын 

11-р хавсралт 

 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН  ЖОЛООНЫ ДАМЖАА 

ХИЧЭЭЛЛҮҮЛЭХ ЖУРАМ 

Нэг. Ерөнхий зүйл 

1.1. Энэхүү журмаар Өвөрхангай аймаг дахь Политехник коллежийн жолооны дамжаа 

хичээллүүлэх, жолооны сургалтын төлбөр болон  жолооны сургалттай холбогдон гарах 

санхүүгийн төлбөр тооцоотой холбоотой харилцааг зохицуулна. 

1.2. Журмыг Хөдөлмөрийн сайд, Боловсрол,  Соёл,  Шинжлэх ухааны сайдын 2015 оны 12 

дугаар сарын 15-ны өдрийн А/171, А/496 тоот хамтарсан тушаалаар батлагдсан “Тээврийн 

хэрэгслийн жолооч бэлтгэх журам”-ыг үндэслэн Политехник коллежийн дотоод журамд 

нийцүүлэн боловсруулав. 

Хоёр. Сургалт зохион байгуулах тухай 

2.1. Тус коллежийн жолооны дамжааны хичээл нь батлагдсан сургалтын төлөвлөгөө, хөтөлбөр, 

хуваарийн дагуу хичээллэнэ. 

2.2. Суралцагч нь суралцах хугацаандаа Политехник коллежийн захиргаатай   гэрээ байгуулна. 

2.3. Сургалттай холбоотой бусад үйл ажиллагааг хөдөлмөрийн гэрээ болон гүйцэтгэлийн 

төлөвлөгөөгөөр зохицуулна. 

Гурав. Сургалтын төлбөр болон санхүүгийн төлбөр тооцооны тухай 

3.1. Жолооны дамжааны сургалтын төлбөрийн хэмжээг  сургалт  эхлэх  тухай бүрт Монголын 

Авто Сургалтын Байгууллагуудын Нэгдсэн Холбооны Төв зөвлөлийн шийдвэр, улсын 

болон орон нутгийн бусад жолооны сургалт дамжааны жишиг үнэ ханш, цаг үе, улирлын 

онцлог, элсэгчдийн тоо, шатахууны үнэ ханш зэргийг харгалзан сургуулийн захирлын 

тушаалаар тогтооно. 

3.2. Жолооны сургалтын төлбөрийн хэмжээг тогтоосон тушаал шийдвэрийг үндэслэн 

санхүүгийн тайланд суралцагч нэг бүрээр тооцоо үүсгэн төлбөр тооцоог хийж бүртгэл 

тайланд тусгана. Жолооны төлбөр тооцоогоор өр авлага үүсгэхгүй талд жолоонд суралцагч, 

жолооны дүрмийн болон дадлагын багш, санхүүгийн тооцоо хариуцсан ажилтан нар 

хамтран ажиллана. 

3.3. Тус сургуулийн багш, ажилтан, оюутан, суралцагчид болон тухайн үед дамжаанд суралцан 

дүүргэхдээ 18 насанд хүрээгүй байсан төгсөгчид нас хүрээд эргэж сургуулийн дамжаанд 

суралцсан тохиолдолд сургалтын төлбөрийг хөнгөлөлттэй тогтоож болно. Хөнгөлөлттэй 

төлбөр тогтоохдоо дараах нөхцөлийг биелүүлсэн тохиолдолд 10% хүртэл хөнгөлөлт 

үзүүлнэ. Мөн хамтран ажиллах гэрээ байгуулсан байгууллагын суралцагч нарт дээрхийн 

адил хөнгөлөлтөд хамаарагдана. 

3.3.1. Дамжааны хичээлийн хөтөлбөр хангалтыг 80%-с дээш биелүүлж амжилттай 

суралцсан байх 

3.3.2. Сургалтын төлбөрийг гэрээнд заасан хуваарийн дагуу төлсөн байх. 3.3.3.Улсын 

шалгалтад амжилттай дүн үзүүлж 1 ба 2 дахь оролтоор тэнцсэн байх 

3.4. Жолооны сургалттай салшгүй холбоотой мэргэжлийн ангиудын сургалтын төлбөрийг 

100% чөлөөлж шатахууны зардлыг хувьсах зардлаас нь гаргаж сургах бусад 

шаардлагатай ангийн төлбөрийг 30-50% чөлөөлөх асуудлыг захирлын зөвлөлийн  

шийдвэрээр  хэрэгжүүлнэ. 

3.5. Дээрх хөнгөлөлтүүд нь зөвхөн сургуулийн захирлын эхний тушаалаар суралцагчдад 

хамаарах ба давтан сургалтад хамаарагдахгүй. 

3.6. МАСБНХолбооны гишүүнчлэлийн татвар болон улсын шалгалтын  үеэр гарах сургалт, 

шалгалттай холбоотой зардлыг зохих тушаал шийдвэрийг үндэслэн, холбогдох санхүүгийн 

баримтын дагуу тооцож гаргана. 



Дөрөв. Жолооны автомашины болон шатахууны тухай 

4.1. Жолооны автомашины шатах, тослох материалын  норм  хэмжээг  орон нутагт үйл 

ажиллагаа  явуулж  буй  бусад  дамжааны  зардлын  жишиг,  цаг үе, улирлын онцлог, 

сургалтын техникийн шатахуун зарцуулалтын норм, норматив, байдал, шалгалтын болон 

сургалт дадлагын үе зэргийг харгалзан техникийн комисс тогтооно. (ажлын зураг авах) 

4.2. Жолооны автомашины шатах, тослох материалыг 2 хоногоор тооцож, сургалтын хөтөлбөр 

төлөвлөгөөний дагуу шаардах хуудас бичигдсэн дагуу талоноор болон бичгээр олгоно. 

Замын хуудсыг 7 хоногоор бичиж тухайн өдөр гарсан суралцагчдаар гарын үсэг зуруулан 

7 хоногийн эцэст санхүүтэй тооцоо хийнэ. 

4.3. Жолооны автомашины техникийн бэлэн байдлыг хангаж эвдрэл гарсан тохиолдолд 

техникийн комисс шалган дүгнэлт гаргаж, техникийн ердийн элэгдлээс болсон байвал 

сэлбэг материалаар хангана. Харин жолооны багшийн болон суралцагчийн буруугаас 

болсон эвдрэлийг акт тогтоон буруутай этгээдээр  төлүүлнэ. 

4.4. Жолооны  сургалтын  автомашин  техникийг  сургалт  дадлагаас  бусад цагаар сургуулийн 

гражид тавих бөгөөд зохих хүмүүсийн зөвшөөрлөөр байгууллагын бусад ажилд хэрэглэж 

болно. 

 


